
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পঞ্চম পরিচ্ছেদ RG
সরকার বাহাদুর শীঘ্রই তাহার গুণ বুঝিয়া-দিন দিন তাঁহার পদোন্নতির . ব্যবস্থা করিতে লাগিলেন ।
র্তাহার গুণে গবৰ্ণমেণ্ট আফিস সকলে ঘুষ লওয়া বন্ধ হইল, অত্যাচার অবিচার পলাইল, প্ৰজারা ধৰ্ম্মসঙ্গত ন্যায় বিচার লাভ করিয়া পরম সন্তুষ্ট হইল, চারিদিকে গবৰ্ণমেণ্টের সুখ্যাতি রাটিল, নানাদিক হইতে বিনাপীড়নে, অতি সহজে গবৰ্ণমেণ্টের বিস্তর আয় বাড়িল, সুতরাং সরকার বাহাদুর র্তাহার গুণের পুরস্কার দিতে লাগিলেন। ক্ৰমে ক্ৰমে পদোন্নত হইয়া তিনি গবৰ্ণমেণ্টের দেওয়ানের পদ পাইলেন । ইহাপেক্ষা উচ্চ ও সন্মানের পদ তখনকার দিনে আর ছিল না ।
আর ডিগবী সাহেব তখন তাহার অকপট পরম বন্ধু হইয়া উঠিলেন-এক দণ্ড তাহাকে কাছ-ছাড়া করিতে চাহিতেন না, সৰ্ব্বদা সকল বিষয়েই র্তাহার পরামর্শ লইয়া কায করিতে লাগিলেন । তিনি রামমোহনের এতই ভক্ত ও অনুরক্ত হইয়া উঠিলেন যে র্তাহার লিখিত অনেকগুলি পুস্তকে নিজে ভূমিকা লিখিয়া দিয়া সে সকলের গৌরব বৃদ্ধি করিলেন। এই সময়ে রামমোহন অনেকগুলি পুস্তক লিখিয়াছিলেন, এবং দুইখানি উপনিষদের ইংরাজী অনুবাদ করিয়াছিলেন।
গবর্ণমেণ্টের দেওয়ান হইয়া রামমোহন রামগড়, ভাগলপুর, রংপুর প্রভৃতি স্থানে রাজকাৰ্য্যের জন্য বদলি হইয়া ঘুরিতে লাগিলেন। প্ৰত্যেক স্থানেই থাকিয়া তিনি যেমন অক্লান্ত পরিশ্রমে রাজসেবা করিতে লাগিলেন, সঙ্গে সঙ্গে দেশের এবং লোকের সেবা করিতেও ছাড়িলেন না। প্ৰত্যেক স্থানে বাস-কালেই তিনি একটা করিয়া ধৰ্ম্মসভা স্থাপন পুৰ্ব্বক লোকের ভ্রান্ত সংস্কার দূর করিবার চেষ্টা করিতে লাগিলেন। অনেকে যেমন তঁহার বিপক্ষ ছিল--এই উচ্চ রাজপদ লাভের ফলে এবং ধৰ্ম্মসভার স্থাপনে দুই এক জন করিয়া পণ্ডিত জ্ঞানী ব্যক্তি তেমনি তঁহার দলে আসিয়া মিশিতে লাগিলেন ।

		 এই পাতা শেষ সম্পাদিত হয়েছে ১৫:৩২টার সময়, ২৫ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







